
Аннотация: Агрокластерларда тайёр маҳсулотларни сотиш жараёни, 

агрокластерда бир ишлаб чиқариш бўлинмадан иккинчи ишлаб чиқариш 

бўлинмага бериш ёки бошқа хўжалик юритувчи субъектларга сотишни ўз ичига 

олади. Агрокластерларда қишлоқ хўжалиги маҳсулотлари ҳаракатини олиб 

қарайдиган бўлсак, дастлаб улар агрокластерга қарашли ишлаб чиқариш 

бўлинмасида ишлаб чиқилади ёки агрокластерга қарашли бўлмаган қишлоқ 

хўжалик корхоналаридан сотиб олинади, сақланади, қайта ишланади, қайта 

ишлаш натижасида тайёр маҳсулот олинади ҳамда олинган маҳсулот 

сотилади. 

Мазкур мақолада аудитнинг халқаро стандартларига мувофиқ тайёр 

маҳсулотлар моҳияти ва тан олиниши ҳамда тайёр маҳсулотларни сотиш ва 

бошқа ҳисобдан чиқаришишлар жараёни аудитини ҳозирги ҳолати таҳлил 

қилиниб, уни такомиллаштириш масалаларига бағишланган.  

Калит сўзлар: Кластер, агрокластер, ишлаб чиқариш жараёни, тайёр 

маҳсулот, сотиш жараёни, инвентаризация, аудит режаси, аудит дастури. 

 

Тайёр маҳсулотларни сотиш ва бошқа ишлаб чиқаришлар жараёни 

агрокластерларда муҳим жараёнлардан бири бўлиб, бу жараёнда улар ҳисобини 

тўғри ташкил этиш ва юритиш тайёр маҳсулотларни сақлаш ва сотиш 

жараёнида нобудгарчилини олдини олиш ва мақсадга мувофиқ фойдаланишни 

таъминлайди.  

Олиб борилган тадқиқотлар натижаси агрокластерларда тайёр 

маҳсулотларни сотиш ва бошқа ҳисобдан чиқишлари аудитининг ташкилий-

услубий жиҳатларини аудитнинг халқаро стандартлари асосида 

такомиллаштириш заруриятини кўрсатмоқда. 

Бухгалтерия ҳисобини тўғри ташкил этиш ва юритишда аудиторлик 

текширувларини ўтказиш муҳим аҳамиятга эга бўлиб, аудиторлик текшируви 

бир тамондан текширилаётган объектнинг ҳолати, сақланиши ва мақсадга 

мувофиқ фойдаланишини таъминласа, иккинчи томондан бухгалтерия 

ҳисобини тўғри юритилишини назорат қилиш имконини беради. Шу нуқтаи 

назардан, тайёр маҳсулотлар сотилиши ва бошқа ҳисобдан чиқишлар аудити, 

тайёр маҳсулотларни даромадга олинишидан бошлаб, уларни сотиш ва бошқа 

ҳисобдан чиқаришлар жараёнида тайёр маҳсулотлар нобудгарчилигини олдини 

олади, тўла сақланиши ва мақсадга мувофиқ сарфланишини таъминлайди. 

Иқтисодий терминларнинг манбаларда “тайёр маҳсулот (инглизча: finished 

product)га турлича таърифлар берилган, жумладан, иқтисодий терминлар 

луғатида “Тайёр маҳсулот бу қонун билан белгиланган, техник ва сифат 

кўрсаткичлари шартнома шартларига ёки бошқа ҳужжатлар талабларига жавоб 

берадиган, сотиш учун мўлжалланган товар-моддий заҳираларнинг бир қисми 

(ишлаб чиқариш циклининг якуний натижаси, қайта ишлаш (танлаш) билан 

якунланган активлар)” [7] деб таъриф берилган.  

Иқтисодчи-олимлар Н.П.Кондраков [4.328б.] ва Т.Д.Бурсулая [2] лар тайёр 

маҳсулотларга қўйидагича таърифлайди: “Тайёр маҳсулотлар - булар тўлиқ 

қайта ишланган, амалдаги стандартларга ёки техник шартларга мос келадиган, 

ташкилот ёки буюртмачи (харидор) омборида қабул қилинган буюмлар ва ярим 

тайёр маҳсулотлар”. Ушбу таърифда, қишлоқ хўжалик маҳсулотлари сифатида 

қаралганда, тайёр маҳсулот ҳисобланган барча қишлоқ хўжалик тайёр 

маҳсулотлари тўлиқ қайта ишланган ҳисобланмайди, улар бошқа ишлаб 

чиқариш босқичида қайта ишланиши эътибордан четда қолган. 

К.Б.Уразов ва М.Э.Пўлатовлар қайд этишича “Тайёр маҳсулот деганда, 

ишлаб чиқаришнинг барча технологик жараёнларидан ўтган, ортиқ қайта 

ишловни талаб қилмайдиган, ўзининг сифати бўйича давлат стандартларига, 

техник шартларга жавоб берадиган ва омборхоналарга қабул қилинган тайёр 

буюмлар тушунилади” [5.317б.]. Ушбу таърифда муаллифлар томонидан, бир 

ишлаб чиқаришдан олинган тайёр маҳсулотлар, кейинги ишлаб чиқаришда хом 

ашё сифатида иштирок этиши ҳисобга олинмай қолган. 

Ф.Ғ.Ғуломова ёзишича эса, “Тайёр маҳсулот - бу муайян корхонада ишлов 

берилиши тўлиқ тугалланган, стандартлар талаблари ва техник шартларга 

жавоб берадиган, техника назорати бўлими томонидан қабул қилинган ва 

тайёр маҳсулот омборига топширилган маҳсулот” [3.33б.]. Бу ерда ҳам муаллиф 

томонидан юқорида қайд этилган фикрларга эътибор қаратилмаган. 

Н.Т.Юлдашеванинг таърифича: “Тайёр маҳсулот деб корхона томонидан 

ишлаб чиқариш жараёнларидан тўлиқ ўтган ва омборга сотиш мақсадида қабул 

қилинган барча талаб ва стандартларга жавоб берувчи маҳсулотларга 

айтилади” [6]. Ушбу таърифда “тайёр маҳсулот” “жавоб берадиган маҳсулот” 

деб эътироф этилган бўлиб, бироз ноаниқ бўлиб қолган. 

Юқоридаги таҳлиллардан кўриниб турибдики, “тайёр маҳсулот - бирон бир 

ишлаб чиқариш жараёнидан олинган, шу жараёнда ишлов бериш якунланган, 

стандарт талаблари ва техник шартларга жавоб берадиган, харидорга ёки 

кейинги ишлов беришга жўнатилган ёки омборга топширилган буюм ёки ярим 

тайёр маҳсулот”. 

Агрокластерларда тайёр маҳсулотларни ҳисобга олиш, сақлаш ва ҳисобдан 

чиқариш жараёни бухгалтерия ҳисобининг муҳим участкаларидан бири бўлиб, 

бухгалтерия ҳисобини тўғри ташкил этилиши ва юритилиши тайёр 

маҳсулотларни тўлиқ даромадга олиш, нобудгарчиликларни олдини олиш, 

мақсадга мувофиқ сарфланишини таъминлайди. Бухгалтерия ҳисобини тўғри 

юритилиши аудиторлик текширувлари ва ички назорат тизими орқали назорат 

қилиб борилади. 

Агрокластерларда тайёр маҳсулотлар сотилиши ва бошқа чиқимларини 

аудити катта аҳамиятга эга ҳисобланади. Чунки агрокластерларда бир ишлаб 

чиқариш бўлинмасини тайёр маҳсулоти иккинчи бўлинмасига хом ашё 

сифатида берилади. Яъни, қишлоқ хўжалик маҳсулотлари ишлаб чиқарадиган 

бўлинмада - қишлоқ хўжалик маҳсулотлари (дон, сабзавот, мева ва ҳ.к.лар) 

тайёр маҳсулот бўлса, қайта ишлайдиган бўлинмаларда қайта ишлашдан 

олинган маҳсулотлар (мева, сабзавот, узум шарбати ва ҳ.к.лар) тайёр маҳсулот 

ҳисобланади. 

Агрокластерларда тайёр маҳсулотлар сотилиши ва бошқа ҳисобдан 

чиқаришлар билан боғлиқ жараёнларни қуйидаги икки гуруҳга бўлишимиз 

мумкин (1-расм): 

 

 

 

 

 

 

 

 

 

 

 

 

 

 

 

 

 

 

1-расм. Агрокластерларда тайёр маҳсулотларни сотилиши ва бошқа 

ҳисобдан чиқаришлар. 

Агрокластерларда тайёр маҳсулотлар сотилиши ва бошқа чиқимлари 

аудитининг ташкилий жиҳатларида аудитор, дастлаб тайёр маҳсулотларни 

сотилиши ва бошқа чиқимлари аудитининг режаси тузиб олади. Аудит 

режасининг тўғри тузилганлиги, аудиторлик текшируви ишончли 

бўлишлигини таъминлашда муҳим аҳамиятга эга. Шунинг учун биз қуйидаги 

кўринишдаги аудит режасини таклиф қиламиз (1-жадвал).  

1-жадвал 

Тайёр маҳсулотлар сотилиши ва бошқа чиқимлари аудитининг режаси 

Тайёр маҳсулотлар сотилиши ва 

бошқа ҳисобдан чиқаришлар 

 
 

Тайёр маҳсулотлар 
Тайёр маҳсулотларни бошқа 

ҳисобдан чиқаришлар 

Харидор ва 

буютмачиларга сотиш 

Хайрия ва шу каби бошқа 

мақсадларга текинга 

Ўз ички бўлинмаларига  

сотиш 
Инвентаризация 

натижасида кам чиқиши 

Ўзига тегишли савдо 

дўкон-лари ёки 

Нобуд бўлиши, табиий 

камайиши ва ҳ.к.лар 

Ўз ходимларига меҳнат 

ҳақи ҳисобидан сотиш ва 

ҳ.к.лар 

№ Аудиторлик текшируви босқичлари 
Текширув 

даври 
Бажарувчи 

1. Тайёр маҳсулотлар мавжудлигини текшириш 

(инвентаризация ўтказиш) 
21.11-21.11 Солиев Р. Ф. 

2. Тайёр маҳсулотларни харидор ва буютмачиларга сотиш 22.11-22.11 Солиев Р. Ф. 

3. Тайёр маҳсулотларни ўз ички бўлинмаларига сотиш 23.11-23.11 Солиев Р. Ф. 

4. Тайёр маҳсулотларни ўз ходимларига меҳнат ҳақи 

ҳисобидан сотиш 
23.11-23.11 Солиев Р. Ф. 

5. Тайёр маҳсулотларни субъектга тегишли савдо дўконлари 

ёки ярмакаларда сотиш ва ҳ.к.лар 
23.11-24.11 Солиев Р. Ф. 

6. Тайёр маҳсулотларни бошқа ҳисобдан чиқаришлар (хайрия 

ва шу каби бошқа мақсадларга текинга бериш; нобуд бўлиши ва 

табиий камайиши;  инвентаризация натижасида кам чиқиши ва 

ҳ.к.лар) 

24.11-24.11 Солиев Р. Ф. 

7. Тайёр маҳсулотлар чиқими бўйича оралиқ аудиторлик 

текшируви ҳисоботни тузиш 
24.11-24.11 Солиев Р. Ф. 

1-жадвалдаги тайёр маҳсулотлар сотилиши ва бошқа чиқимлари 

аудитининг режаси аудитнинг умумий режасининг ичида бўлиб, бунда аудит 

ўтказилаётган субъектнинг катта-кичиклиги, ички аудит тизимининг 

ишончлигига боғлиқ бўлади. 

Аудит режасидан сўнг, аудит дастури тузилиб, дастурда бажариладиган 

ишлар аудит объектлари бўйича ва текширувни ўтказиш усуллари 

аниқлаштирилиб олинади. Шуларни ҳисобга олган ҳолда қуйидаги 

кўринишдаги аудит дастурини таклиф қиламиз (2-жадвал). 

2-жадвал 

Тайёр маҳсулотлар сотилиши ва бошқа чиқимлари аудитининг дастури 

Аудиторлик текшируви 

босқичлари 
Аудит манбалари 

Текширувни 

ўтказиш 

усули 

Сарф- 

ланади

-ган 

иш 

вақти 

Бажа- 

рувчи 

Тайёр маҳсулотлар 

мавжудлигини текшириш 

(инвентаризация ўтказиш) 

Омбор ҳисоби 

дафтари; омбордаги 

ҳақиқатда мавжуд 

тайёр маҳсулотлар. 

Ялпи ёки 

танлама 

инвентари-

зация 

7 Солиев Р.Ф., 

инвентари- 

зация 

аъзолари 

Тайёр маҳсулотларни харидор 

ва буютмачиларга сотиш 

Шартномалар; счет-

фактуралар; ички 

бўлинма ҳисоботлари. 

Тўлиқ 

текшириш 

 

7 Солиев Р.Ф. 

Тайёр маҳсулотларни ўз ички 

бўлинмаларига сотиш 

Юк хатлари (хўжалик 

ички ҳисоби учун); 

ички бўлинма ҳисо-

ботлари 

Тўлиқ 

текшириш 

 

3 Солиев Р.Ф. 

Тайёр маҳсулотларни ўз 

ходимларига меҳнат ҳақи 

ҳисобидан сотиш 

Юк хатлари (хўжалик 

ички ҳисоби учун); 

тўлов қайдномалари. 

Тўлиқ 

текшириш 

 

1 Солиев Р.Ф. 

Тайёр маҳсулотларни Юк хатлари (хўжалик Тўлиқ 3 Солиев Р.Ф. 

субъектга тегишли савдо 

дўконлари ёки ярмакаларда 

сотиш ва ҳ.к.лар 

ички ҳисоби учун), 

моддий жавобгар шахс 

ҳисоботи, касса кирим 

ордери. 

текшириш 

 

Тайёр маҳсулотларни бошқа 

ҳисобдан чиқаришлар (хайрия 

ва бошқа мақсадларга текинга 

бериш; нобуд бўлиши ва 

табиий камайиши;  

инвентаризация натижасида 

кам чиқиши ва ҳ.к.лар) 

Топшириш-қабул 

қилиш далолатномаси; 

инвентаризация 

далолатномаси. 

Тўлиқ 

текшириш 

 

3 Солиев Р.Ф. 

Тайёр маҳсулотлар чиқими 

бўйича аудиторлик 

текширувини оралиқ 

ҳисоботни тузиш 

- Оралиқ 

аудиторлик 

хулосаси 

4 Солиев Р.Ф. 

Тайёр маҳсулотлар сотилиши ва бошқа чиқимлари аудитининг режасида, 

аудиторнинг текшурувлар вақтида амалга оширадиган текшув босқичлари, 

усуллари, аудит объектлари, бажарувчи белгилаб берилади.  

Халқаро стандартларга мувофиқ агрокластерларда тайёр маҳсулотлар 

сотилиши ва бошқа чиқимлари аудитининг услубий жиҳатларида аудитор 

асосан амалга ошириладиган хўжалик жараёнлари ва операцияларини амалдаги 

норматив-ҳуқуқий ҳужжатларга мос келишига эътиборни қаратиши лозим 

бўлиб, қуйидаги кетма-кетликда аудиторлик текширувини ўтказишни таклиф 

қиламиз: 

- тайёр маҳсулотларни омборларда сақланиши ва омбор хўжалигини 

юритишдаги бухгалтерия ҳужжатларини тўғри расмийлаштирилганлиги; 

- тайёр маҳсулотларни баҳолаш усуллари ва уларни ҳисобда тўғри акс 

эттирилганлиги; 

- тайёр маҳсулотларни сотиш бўйича шартномалар мавжудлиги, 

шартномалар тўғри тузилганлиги ва шартларини бажарилишини; 

- тайёр маҳсулотларни бошқа чиқимлари бўйича бухгалтерия 

ҳужжатларини расмийлаштирилганлигини; 

- тайёр маҳсулотлар сотилиши ва бошқа чиқимлари бўйича тузилган 

бухгалтерия проводкалари тўғрилигини; 

- тайёр маҳсулотларни ҳисоб регистрларидаги маълумотларни молиявий 

ҳисобот маълумотларига мослигини. 

Таклифларимизни амалиётда қўлланилиши, халқаро стандартларга 

мувофиқ агрокластерларда тайёр маҳсулотларни сотиш ва бошқа ҳисобдан 

чиқишлари аудитини такомиллаштиришга хизмат қилиб, аудиторлик 

текширувлари ишончлилигини таъминлашга хизмат қилади. 

